
1. УМУМИЙ ҚОИДАЛАР
1.1. «Ўзнефтгазахборот» АЖ ахборотларни махфий ахборотлар ва тижорат сирлари тоифасига киритиш мезонлари, махфий ахборотлар ва тижорат сирларидан фойдаланиш ҳуқуқига эга бўлиш, уларнинг махфийлигини, ошкор қилинишини муҳофаза қилиш ва ноқонуний фойдаланилишини назорат қилиш тўғрисидаги мазкур Низом, Ўзбекистон Республикасининг “Акциядорлик жамиятлари ва акциядорларнинг ҳуқуқларини муҳофаза қилиш тўғрисида”ги, “Тижорат сири тўғрисида”ги Қонунлари, Акциядорлик жамиятлар фаолиятининг самарадорлигини ошириш ва корпоратив бошқарув тизимини такомиллаштириш бўйича комиссияси мажлисининг 31.12.2015 йилдаги 9-сонли баённомаси билан тасдиқланган Корпоратив бошқарув кодекси талабларига биноан ишлаб чиқилди.
1.2. Мазкур Низом қуйидагиларни тартибга солади:
1.3.1. махфий ахборотлар ва тижорат сирларидан фойдаланиш ҳуқуқига эга бўлиш тартиби;
1.3.2. ахборотларнинг махфийлигини муҳофаза қилиш тартиби;
1.3.3. махфий ахборотлар ва тижорат сирлари қонунчилигига риоя қилинишини назорат қилиш қоидалари;
1.4. Ахборотларни махфий ахборотлар ва тижорат сирларига киритиш, махфий ахборотлар ва тижорат сирлари рўйхатини тайёрлаш ва тасдиқлаш ишларини  ташкил қилиш, Ваколатли шахс томонидан ўз функционал вазифаларини тўсиқларсиз ва самарали амалга ошириш шароитларини таъминлаш Жамият Бошқарувининг Раиси томонидан амалга оширилади.
1.5. Мазкур Низомнинг талаблари барча манфаатдор шахслар, шу жумладан Жамият акциядорлари ва ходимлари томонидан бажарилиши лозим.
1.6. Ўзбекистон Республикаси қонунчилиги ва/ёки бошқа норматив-ҳуқуқий ҳужжатларини ўзгартиришлар киритилган ҳолларда, ва уларнинг натижасида мазкур Низомнинг алоҳида бандлари бундай ўзгартиришларга зид келган тақдирда, Низомнинг кўрсатиб ўтилган бандлари ўзгартиришлар қонуний кучга киритилган санадан бошлаб қўлланилмаслиги лозим. Бунда Низомга тегишли ўзгартиришлар киритилиши керак. Низомга ўзгартиришлар киритилгунга қадар Жамият ходимлари ва Низомда кўрсатилган бошқа ходимлар, Ўзбекистон Республикасининг қонунчилик ва бошқа норматив-ҳуқуқий ҳужжатларига таянадилар.
2. Манфаатдор шахслар
2.1. Жамиятнинг манфаатдор шахсларига қуйидагилар киради:
2.1.1. Жамият билан тузилган шартномалар асосида махфий ахборотлар ва тижорат сирларидан фойдаланиш ҳуқуқига эга бўлган шахслар, шу жумладан аудиторлар (аудиторлик ташкилотлари), баҳоловчилар, қимматли қоғозлар бозоридаги иштирокчилар, кредит ташкилотлар, суғурта ташкилотлари;
2.1.2. Жамиятнинг овоз берувчи акцияларининг камида 25 (йигирма беш) фоизига эгалик қилувчи шахслар, шунингдек қонунлар ёки таъсис ҳужжатлари асосида махфий ахборотлар ва тижорат сирларидан фойдаланиш ҳуқуқига эга бўлган Жамият устав капиталидаги  акцияларга (улушларга) эгалик қилувчи шахслар;
2.1.3. Жамият Ижро органининг аъзолари, Жамият Бошқарувининг Раиси, Жамият Тафтиш комиссиясининг аъзолари;
2.1.4. Ўзбекистон Республикасининг “Акциядорлик жамиятлари ва акциядорларнинг ҳуқуқларини муҳофаза қилиш тўғрисида”ги Қонунига биноан акциялар сотиб олиш тўғрисидаги ихтиёрий мажбурий ёки рақобатлашувчи таклифларни йўналтириш тўғрисидаги ахборотлардан фойдаланиш ҳуқуқига эга бўлган шахслар, шу жумладан акциядорлик жамиятларига ихтиёрий ёки рақобатлашувчан таклифлар юборган шахслар, банк кафолатини бера оладиган кредит ташкилотлар, баҳоловчи;
2.1.5.
Жамият ахборотларининг ошкор этилиши ёки тақдим этилишини амалга оширувчи ахборот агентликлар;
2.1.6.
Жамиятга, шунингдек Қимматли қоғозларга рейтинглар берилишини амалга оширувчи шахслар;
2.1.7. Меҳнат ва (ёки) фуқаролик-ҳуқуқий шартномалар асосида махфий ахборотлар ва тижорат сирларидан фойдаланиш ҳуқуқига эга бўлган жисмоний шахслар;
2.1.8. Ўзбекистон Республикасининг қонунчилик талабларига биноан Жамиятнинг махфий ахборотлар ва тижорат сирларидан фойдаланиш ҳуқуқига эга бўлган шахсларнинг Рўйхатига киритиладиган бошқа шахслар.
2.5. Махфий ахборотлар ва тижорат сирларидан фойдаланиш ҳуқуқига эга бўлган шахсларнинг мажбуриятлари:

махфий ахборотлар ва тижорат сирларидан ноқонуний фойдаланиш ва/ёки мазкур маълумотларнинг тарқалишига йўл қўймаслик, шунингдек мазкур маълумотларнинг уларга боғлиқ бўлган ҳимоялаш ва ноқонуний фойдаланилишига йўл қўймаслик чораларини кўриш;

 Жамиятни у томонидан Жамиятнинг Қимматли қоғозлари билан амалга оширилган операциялар тўғрисида, нархлари Жамият Қимматли қоғозларига боғлиқ бўлган ҳосилавий-молиявий асбоблар ҳисобланадиган шартномалар тузиш тўғрисидаги операциялар тўғрисида хабардор қилиш. Хабарномалар юбориш тартиби Ўзбекистон Республикасининг қонунчилиги билан белгиланади;
маълумотларнинг Жамият томонидан белгиланган конфиденциллик режимига риоя қилиш;
махфий ахборотлар ва тижорат сирларидан Жамиятнинг розилигисиз ва у билан келишилмаган ҳолда, уларни тақдим этмаслик ва тарқатмаслик;
 
манфаатдор шахс мақоми йўқолган тақдирда махфий ахборотлар ва тижорат сирлардан иборат бўлган мавжуд моддий маълумотлар ташувчиларни  Жамиятга бериш, шунингдек унга электрон кўринишда тақдим этилган мазкур маълумотни йўқ қилиш;
зудлик билан Ваколатли шахсни, шунингдек бевосита раҳбарни ёки унинг ўрнида ишловчи шахсни маълумотлардан рухсатсиз фойдаланиш ҳолатлари юзасидан унга маълум бўлган барча маълумотлар, шунингдек моддий ташувчиларнинг йўқолиш ёки етишмовчилик ёки камчиликлари ҳақидаги фактлари, ва/ёки ушбу маълумотлардан фойдаланиш воситалари (сейфлар (сақлаш хоналари) калитлари, муҳрлар, гувоҳномалар, рухсатномалар, пароллар ва ҳ.к.) тўғрисида хабардор қилиш;
бегона шахсларни, ҳамда кўрсатилган маълумотлар билан ишлаш мумкин бўлмаган бошқа бегона шахсларни махфий ахборотлар ва тижорат сирларига киритиладиган маълумотлар билан танишишига йўл қўймайдиган объект ичи режими талабларини бажариш;
махфий ахборотлар ва тижорат сирлари билан ишлашга рухсат берилмайдиган маълумотлар билан танишиш чораларини кўриш;
иш юзасидан музокаралар олиб борилганда махфий ахборотлар ва тижорат сирларига кирмайдиган маълумотларнинг тарқалишига йўл қўймаслик.
3. Махфий ахборотлар ва тижорат сирларидан иборат бўлган маълумотлар

3.1. Техник тусга эга бўлган маълумотлар:
3.1.1. патентлик ҳуқуқи билан ҳимояланмаган ихтиролар ва рационализаторлик таклифлари, илмий-техник ишланмалар тўғрисидаги маълумотлар;
3.1.2. маълумотлар  базасини, уларнинг тузилиши, Жамият томонидан тузилган бошқа компьютер дастурлари тўғрисидаги маълумотлар, шунингдек шундай базаларда мавжуд бўлган Жамият компьютер техникаларининг дастурий таъминоти тўғрисидаги маълумотлар; 
3.1.3. Жамиятнинг компьютер техникалари ва тармоқларидан фойдаланиш шартлари, пароллари, кодлари, тизимлари ҳақидаги маълумотлар, шунингдек электрон кўринишда тақдим этилган маълумотлар;
3.1.4. Жамиятнинг техникавий лойиҳалари ҳақидаги маълумотлар;
3.1.5. Саноат намуналари ҳақидаги маълумотлар;
3.1.7. Жамият томонидан фойдаланиладиган техник қўриқлаш воситалари ва ички хавфсизликни таъминлаш ҳақидаги маълумотлар;
Жамият томонидан фойдаланиладиган техника воситалари ва ускулари ҳақидаги маълумотлар;
3.1.8. Омборлар ва ёрдамчи хоналар режалари, схемалари;
3.1.10. Жамиятнинг энергия таъминоти ва алоқа таъминоти  бўйича схемалар ва уларнинг тасвирланишлари ҳақидаги маълумотлар.
3.2. Тижорат  тусидаги маълумотлар:
3.2.1. Контрактлар ва шартномалар тузиш шартлари, уларнинг мазмуни ва ҳақиқатдан ҳам тузилганлиги тўғрисидаги маълумотлар;
3.2.2. Жамият бирга ишлайдиган пудратчилар, ва бошқа контрагентлар тўғрисидаги маълумотлар;
3.2.3. контрагентлар билан музокаралар ўтказилганлиги ва ушбу музокараларнинг мазмуни тўғрисидаги маълумотлар;
3.2.4. корхона томонидан сотилган товарларнинг берилган нархини шакллантирилиши ва ҳисоб-китоблари тўғрисидаги, уларни бериш чегирмаларининг миқдорлари ва шартлари тўғрисидаги, корхона томонидан қўлланиладиган сотувларни амалга ошириш ва хизматлар кўрсатиш борасидаги ўзига хос услублар ҳақидаги маълумотлар;
3.2.5. Жамият хизматларининг нархлари ва харажатларининг таркиби тўғрисидаги маълумотлар;
3.2.6. Жамиятнинг ишлаб чиқариш участкаларидаги ички текширувлар жадваллари ва тартиби тўғрисидаги маълумотлар;
3.2.7. Жамиятга тегишли бўлган бошқа корхоналарнинг акциялари (улушлари) тўғрисидаги маълумотлар;
3.2.8. Жамиятнинг  ички молиявий ва товар ҳисоботидан иборат бўлган  маълумотлар;
3.2.9. Жамиятнинг кредитлаш, молиявий сиёсати тўғрисидаги маълумотлар;
3.2.10. Таклифлар, буюртмалар олиш ва уларга охиригача ишлов бериш тўғрисидаги маълумотлар;
3.2.11. Жамиятнинг режалаштирилаётган молиявий кўрсатгичлари тўғрисидаги маълумотлар;
3.2.12. Жамиятнинг ички таҳлилий молиявий ва товарлар ҳисоботлари ичидаги маълумотлар;
3.2.13. Ҳамкорларнинг ишонч билдириб ёки шартнома асосида берилган тижорат сирларидан иборат бўлган маълумотлар;
3.2.14. Махфийлик шартлари шартномаларда, контрактларда, битимларда ва Жамиятнинг бошқа мажбуриятларида белгиланган маъумотлар.
3.2.15. Жамиятда синетезлаштирилган ва тизимлаштирилмаган рақобатчилар тўғрисидаги таҳлилий маълумотлар.

3.3. Бошқарув ва ташкилий тусдаги маълумотлар.
3.3.1. Жамиятда ҳужжатлар алмашинуви, иш юритишни ташкил этиш тўғрисидаги маълумотлар;
3.3.2. Жамиятни қуриқлаш тизими тўғрисидаги маълумотлар;
3.3.3. Жамият ички хавфсизлиги тизими, Жамият ички хавфсизлиги тизимини таъминлашда иштирок этувчи ходимлар сони;
3.3.4. Жамият ходимларининг анкеталари ва шахсий йиғма жилдларидаги ходимларнинг шахсий ҳаёти, оилавий аҳволига тегишли бўлган маълумотлар;
3.3.5. Тижорат сирларини муҳофаза қилишни ташкил этиш, тижорат сирларидан фойдаланиш ҳуқуқи тизимлари ва тартиби, тижорат сирини муҳофаза қилиш чора-тадбирлари тўғрисидаги маълумотлар;
3.3.6.  Рухсатномалар режими, сигнализация тизими тўғрисидаги маълумотлар.
4. Тижорат сирларини ташкил этмайдиган маълумотлар
4.1. Қуйидаги маълумотлар махфий маълумотлар ва тижорат сирларини ташкил эта олмайди:
Давлат рўйхатидан ўтказилиши лозим бўлган мулкларга бўлган ҳуқуқлар ва улар бўйича битимлар тўғрисидаги;
Жамиятнинг таъсис ҳужжатларидаги, юридик шахслар, тегишли давлат реестрларида юридик шахс ҳосил қилмайдидан шахсий тадбиркорлар ва деҳқон хўжаликлари тўғрисидаги ёзувлар киритиш фактларини тасдиқловчи ҳужжатлар;
Тадбиркорлик фаолиятини амалга ошириш ҳуқуқини берувчи ҳужжатлардаги маълумотлар;
Атроф муҳитнинг ифлосланиши, ёнғин хавфсизлиги ҳолати, санитария-эпидемиологик ва радиацион вазият, озиқ-овқат маҳсулотлари хавфсизлиги ва ишлаб чиқариш объектларининг хавфсиз ишлашини, ҳар бир фуқаро ва аҳолининг хавфсизлигини таъминлашга салбий таъсирлар кўрсатувчи бошқа омиллар ҳақидаги маълумотлар;
Ходимлар сони, тўлов ва меҳнат шароитлари, шу жумладан меҳнат мухофазаси, ишлаб чиқаришда жароҳатланиш ва касаб касаллиги, шунингдек бўш иш ўринлари мавжудлиги тўғрисидаги маълумотлар;
Иш берувчининг ойлик иш ҳақи ва ижтимоий тўловлар бўйича қарзлари ҳақидаги маълумотлар;
Қонунчилик ва ушбу тартиббузарликларни содир этилганлиги учун жавобгарликка тортиш фактлари ҳақидаги маълумотлар;
Юридик шахс номидан ишончномасиз ҳаракат қилиш ҳуқуқига эга бўлган шахсларнинг рўйхати ҳақидаги маълумотлар;
Давлат статистика ҳисоботи сифатида тақдим этилиши лозим бўлган маълумотлар. Ошкор этилиши мажбурлигининг ёки фойдаланиш ҳуқуқининг чегараланишига йўл қўйилмаслиги қонунчилик билан ёки бошқа усул билан белгиланган маълумотлар тижорат сирларини ташкил эта олмайди.
5. Махфий ахборотлар ва тижорат сирларини муҳофаза қилиш муддати
5.1. Махфий ахборотлар ва тижорат сирларини муҳофаза қилиш Жамият томонидан махфийлик ва тижорат сирлари йўқолгунига қадар амалга оширилади.
